
 
 

Publicaziuns dalla vischnaunca, jamna 33 

 
Cussegl da vischnaunca 
 
Il cussegl da vischnaunca seraduna venderdis, ils 19 d’uost 2016, allas 20.00 el center 
d’intervenziun Sursassiala a Cuoz. 
 
Tractandas: 
1. Protocol nr. 32-2013/2016 
2. Rempar Val Acletta e correctura via cantunala: presentaziun project 
3. Center da sport e cultura: presentaziun concept 
4. Ura da damondas (conform ad art. 44 dil regulativ da fatschentas) 
 
Il president dil cussegl da vischnaunca 
 

 
 
Elecziuns communalas 2016 
 
Quest atun han liug las elecziuns dils organs communals per la perioda d’uffeci 2017‒20. Quellas 
succedan tenor las prescripziuns dalla constituziun communala e dalla lescha davart ils dretgs politics. 
Las elecziuns dil cussegl da vischnaunca, dalla suprastonza communala, dalla cumissiun da gestiun e 
dil cussegl da scola han liug dumengia, ils 25 da settember 2016. Las elecziuns da tuttas ulteriuras 
cumissiuns succedan pli tard entras ils gremis cumpetents. Tenor art. 15 dalla constituziun communa-
la vegnan las autoritads e cumissiuns permanentas eligidas per ina perioda d’uffeci da quater onns. 
Ils vischinadis, partidas politicas localas ni gruppas da silmeins 15 votant/as san proponer entochen 
30 dis avon l’elecziun candidats e candidatas per la suprastonza communala, pil cussegl da 
vischnaunca, per la cumissiun da gestiun e pil cussegl da scola. Talas propostas ein da far a scret e 
d’inoltrar entochen sil pli tard venderdis, ils 26 d’uost 2016 all’administraziun communala, caum 
postal 57, 7180 Disentis/Mustér. Ufficials che han buca demissiunau valan tenor art. 24 
al. 2 dalla lescha davart ils dretgs politics sco proponi. Per las autoritads che vegnan eligidas ils 25 da 
settember 2016 all’urna ein perquei gia nominai: 
 
President communal 
Vacant: in post 
 
Suprastonza communala 
Mazzetta Iso                 Vitg 
Vacant: treis posts 
 
Cussegl da vischnaunca 
Berger Christoph           Vitg 
Berther Armin                Segnas 
Deflorin Adrian               Cuoz 
Durschei Edgar              Segnas 
Huonder-Tenner Rita     Clavaniev 
Jacomet Wendelin         Mumpé Medel 
Manetsch Armin             Mumpé Medel 
Zanetti Livio                   Raveras 
Vacant: siat posts 
 
Cumissiun da gestiun 
Caviezel Manfred           Acletta 
Hosang Beat                  Gonda 
Huonder Toni                 Dulezi 
Vacant: negin post 
 
Cussegl da scola 
Bergamin Simon            Segnas 
Simonet Giusep             Vitg 
Venzin-Zazzi Manuela   Acletta 
Vacant: in post 

Per ulteriur sclariment stat il canzlist communal Andri Hendry bugen a disposiziun. 
 
Suprastonza communala 

 
 
Serrada dalla via Cavardiras 
 
Igl uffeci cantunal da construcziun bassa dil Grischun cuntinuescha cun la sanaziun da differents mirs 
sin la via da communicaziun a Cavardiras. Duront las lavurs da construcziun sto la via vegnir serrada 
per scadin traffic sil tschancun, Falingia entochen a Cavardiras. 
Mardis, ils 16 d’uost entochen venderdis, ils 4 da november 2016, mintgamai da gliendisdis 
entochen venderdis dallas 7.00 entochen allas 18.00. 
In’untgida ei pusseivla sin la via da communicaziun Pardomat‒Cavardiras per vehichels entochen 
endisch tonnas. 
Per pedunzs e velocipedists ei il passadi adina pusseivels. Per ulteriur sclariment san ins sevolver tier 
il responsabel digl uffeci da construcziun bassa dil cantun, Pius Cavegn, telefonin 079 334 74 14. 
Nus engraziein per Vossa capientscha. 
 
Disentis/Mustér, ils 16 d’uost 2016 
Uffeci da construcziun bassa dil Grischun, district 6 
Pius Cavegn 
 

 
 
Controlla da habitonts 
 
Naschientscha 
Jana Cajacob, naschida ils 27 da fenadur 2016, feglia da Darinka e Curdin Cajacob-Steger 
 

 
 
Entschatta digl onn da scola 2016/17 
 
Gliendisdis, ils 22 d’uost 2016 

Cordial beinvegni per l’entschatta dil niev onn da scola! 
L’entschatta digl onn da scola ei gliendisdis, ils 22-8-2016 allas 7.45. Il survetsch divin ha liug suen-
termiezdi allas 14.00 en baselgia s. Gions. Silsuenter seradunan il cerchel scolastic ed il cussegl da 
scola ad ina seduta (ils affons han liber!). 
 
Program per igl onn da scola 2016/17 
Scola gliendisdis, 22-8-2016–venderdis, 7-10-2016 7 j. 
Vacanzas d’atun 
sonda, 8-10-2016–dumengia, 23-10-2016 
Scola gliendisdis, 24-10-2016–venderdis, 23-12-20169 j. 
Vacanzas da Nadal 
sonda, 24-12-2016–dumengia, 8-1-2017 
Scola gliendisdis, 9-1-2017–venderdis, 24-2-2017 7 j. 
Vacanzas da sport 
sonda, 25-2-2017–dumengia, 5-3-2017 
Scola gliendisdis, 6-3-2017–venderdis, 21-4-2017 7 j 
Vacanzas da primavera 
sonda, 22-4-2017–dumengia, 7-5-2017 
Scola gliendisdis, 8-5-2017–venderdis, 30-6-17 8 j 
Finiziun digl onn da scola 2016/17 
venderdis, ils 30-06-2017 
Entschatta digl onn da scola 2017/18 
gliendisdis, 21-8-2017 

Firaus e dis libers 

Numnasontga (mardis)                        1-11-2016 

S. Martin (fiera)                              13-11-2016 suentermiezdi liber 
gliendisdis tscheiver                       27-2-2017 (croda uonn ellas vacanzas da sport) 
Pastgas                                          14-4-2017 entochen 17-4-2017 
Anceinza                                         25-5-2017 
Di da punt                                       26-5-2017 
Gliendisdis Tschuncheismas          5-6-2017 
Sontgilcrest                                     15-6-2017 
 
Repartiziun dallas classas onn da scola 2015/16 
Scoletta                                          Pia Condrau 
                                                       Petra Pally 
1. classa primara                           Sabrina Sgier 
2. classa primara                           Yvonne Flepp 
3. classa primara                           Michel Andriuet 
4. classa primara                           Roger Tuor 
5. classa primara                           Bruno Flepp 
6. classa primara                           Gion Tenner 
Pedagogas curativas                     Stefania Ritter 
                                                      Olinda Hosang 
1. reala                                          Kai Hinrichsen 
2. reala                                          Aluis Hosang 
3. reala                                          Fabian Tschuor 
1. secundara                                 Gabriel Venzin 
2. secundara                                 Adrian Pally 
3. secundara                                Christoph Berger 
Zambergiar textil                          Catarina Steger 
Cuschinar/tenercasa                    Irena Flepp 
Religiun                                        Corina Defuns 
 
 
Urari da transports 2016/17 
Mompé Medel 
 
              Mompé Medel                                Mustér 

  7.20                                         7.29 

                    Mustér                               Mompé Medel 
                     11.25                                       11.34 
           (mesjamna) 12.10                             12.19 
              Mompé Medel                                Mustér 
                     13.20                                       13.29 
                    Mustér                              Mompé Medel 
                     16.25                                       16.34 

 
 
 

Mompé Tujetsch–Segnas 
                              Mompé Tujetsch    Segnas    Mustér 
MGB (Bahnersatz)           7.10                 7.16        7.25 
                                     Mustér            Segnas     M. Tujetsch 
transport cun bus          11.25               11.32        11.35 
transport cun tren          12.14               12.20        12.23 
                              Mompé Tujetsch    Segnas     Mustér 
transport cun bus          13.18                13.25        13.32 
                                     Mustér             Segnas     M. Tujetsch 
transport cun bus          16.25                 16.31        16.34 

Cavardiras 
Cavardiras               Pardomat                  Disla              Mustér 
    7.10                         7.15                       7.24                 7.29 
  Mustér                   Pardomat             Cavardiras 
   11.25                       11.35                     11.40 
(mesj.) 12.15              12.25                     12.30 
Cavardiras               Pardomat                  Disla              Mustér 
   13.10                       13.15                     13.24               13.29 
Mustér                      Pardomat             Cavardiras    
  16.25                        16.35                     16.40 
 
Dapli informaziuns anfleis Vus sut www.scoladisentis.ch. 
Ina buna entschatta e sin bien seveser! 
 
Nossa scola populara Mustér 
 

 
 
Vischinadi Vitg, Mustér 
 
Radunonza generala, gliendisdis, ils 22-8-2016 
allas 20.15 en casa communala. 
 
Tractandas: 
1. Beinvegni 
2. Elecziun dil dumbravuschs 
3. Prelecziun ed approbaziun dil protocol 
4. Rendaquen e rapport dils revisurs 
5. Propostas pil parlament communal 
6. Reelecziun dalla suprastonza 
7. Varia 
 
Cordialmein envida 
la suprastonza 

 
 
Vischinadi Segnas/Mompé Tujetsch 
 
Invit alla radunonza extraordinaria da mardis, ils 23 d’uost 2016 allas 20.15 en casa da scola 
Segnas. 
 
Tractandas 
1. beinvegni 
2. elecziun da dus dumbravuschs 
3. elecziuns communalas 
4. deliberaziun da damondas e propostas 
5. varia 
 
Cordialmein envida 
la suprastonza dil vischinadi Segnas/Mompé Tujetsch 
 

 
 
Vischinadi d’Acletta 
 
Invit alla radunonza extraordinaria dil vischinadi d’Acletta, gievgia, ils 25 d’uost 2016, allas 
20.15 el Sporthotel Sax. 

Tractandas: 
1. Beinvegni 
2. Elecziun dil dumbravuschs 
3. Propostas per candidats(as) per las elecziuns communalas 
4. Deliberaziun da damondas e propostas 
5. Varia 
 
Cordialmein envida 
La suprastonza 
 

 
 
Engraziament 
 
Ils 16 da fenadur ha giu liug ina messa en honur da s. Gada cun accumpignament d’in chor ad hoc sut 
la direcziun d’Aluis Hosang. Suenter messa han il caluster Gion Battesta Hosang cun sia famiglia ed 
ulteriurs gidonters organisau ina stupenta grillada per tuts presents. Il recav dalla grillada da 500 
francs va en favur dils ministrants dalla pleiv S. Gions. Nus engraziein zun fetg a tuts ch’ein 
s’engaschai sin ina moda ni l’autra per la bein gartegiada fiasta vi S. Gada. 
 
La suprastonza da pleiv 
 

 
 
Societad da tir Desertina 
 
300 m – Tir obligatoric – davosa pusseivladad 
Dumengia, ils 21 d’uost 2016 allas 17.30–19.00. 
Stan da sittar Sedrun la Resgia. 
 
La suprastonza 
 

 
 
Schubergiar e rugalar apparats d’udida 
 
Gliendisdis, ils 29 d’uost 2016 saveis Vus schar schubergiar e rugalar Vies apparat d’udida: 
9.15–10.30 en Casa sogn Martin a Trun 11.00–11.40 en Casa sogn Giusep a Cumpadials 
13.30–15.15 el Puntreis, Center da sanadad a Mustér Las firmas Amplifon cun dunna Roffler e Jäggi 
cun signur Gfeller surprendan communablamein quei survetsch gratuit per tuts interessents. Ei drova 
negina annunzia. 
 

 
 
Uniun da dunnas Disentis/Mustér 
 
Gruppa da seruschnar/termagliar 
La gruppa da seruschnar/termagliar envida tut ils affons entochen treis onns, ensemen cun lur mum-
mas ni era babs e fargliuns, da passentar in bi suentermiezdi da cumpignia. Als affons vegn purschiu 
in ambient cumadeivel per termagliar ferton che las mummas/ils babs san sediscutar 
in cun l’auter. Ei vegn purschiu caffè, te ed aua. 
 
Datum:     mardis, ils 30 d‘uost 2016 
Temps:     14.30–16.00 
Liug:         Casa da scola Segnas, local Artgin 
Per ulteriur sclariment saveis Vus contactar Daniela Schmed sut 076 404 82 69 

Project cun dunna Ruth Thut 
Luvrar cun fier vegl e lenna da grava 
En lavur creativa formein nus aunghels, ruclas da glisch, candelabers ed auters objects, mintgin cun 
ina pareta unica. 
Datum: Venderdis, ils 30 da settember 2016 allas 19.00–22.30 ni sonda, igl 1. d’october 2016 
allas 
9.00–12.30. Annunzias entochen ils 7 da settember 2016 tier Nathalie Lutz, 076 519 08 31 ni nathalie. 
lutz@sunrise.ch 
 

 
 
Waldkino – Cinema d’uaul 
 
LYNX (CH 1990) und Filmgespräch mit Franz Reichle, Mittwoch 24. August, Filmstart 20.00 Uhr 
Academia Vivian, Stagias, Türöffnung 18.30 Uhr, Filmstart 20Uhr, Kollekte, Shuttlebus ab Salaplauna 
via Curaglia 18.30 Uhr und 19.15 Uhr (Anmeldung obligatorisch bis Vortag 17 Uhr), agricultura 

